Kouveti Medicare pou

Pwodui, Sevis, ak Pwogram
pou Prevansyon Dyabet

CENTERS FOR MEDICARE & MEDICAID SERVICES

Ti liv ofisyel gouvénman sa gen
enfomasyon enpotan sou:

. Kisa ki kouvri
- Fason pou rete ansante

« Ki kote pou jwenn plis enfomasyon



Enfomasyon ki nan manyel sa a dekri Pwogram Medicare la nan moman nou te
enprime manyel sa a. Kapab vin gen kék chanjman apre enpresyon an. Ale sou
Medicare.gov, oswa rele nan 1-800-MEDICARE (1-800-633-4227) pou w ka jwenn
enfomasyon ki pi aktyel yo. Moun ki itilize sistém TTY yo kapab rele nan
1-877-486-2048.

“Kouveti Medicare pou Founiti, Sevis ak Pwogram pou Prevansyon Dyabet” pa
yon dokiman legal. Gid legal sou Pwogram Ofisyel Medicare la enkli nan lwa,
réglemantasyon ak regleman ki aplikab yo.


https://www.medicare.gov/

Entwodiksyon

Tiliv sa a bay esplikasyon sou sa Medicare kouvri pou atik ak sevis pou dyabet
nan Original Medicare e ak sa Medicare (Pati D) kouvri pou medikaman
sou preskripsyon.

Medicare se pwogram federal asirans sante pou moun ki gen 65 an oswa plis, seten moun
ki poko gen 65 ki gen andikap, ak moun ki gen Maladi Ren nan Etap Final (ensifizans ren
pemanan ki mande dyaliz oswa yon transplantasyon, pafwa yo rele ESRD).

Orijinal Medicare gen ladan Pati A (Asirans Lopital) ak Pati B (Asirans Medikal). Ou

ka antre nan yon plan medikaman Medicare separe pou jwenn kouveti medikaman
Medicare (Pati D). Medicare kouvri pifo—men se pa tout—depans pou sévis ak ekipman
swen sante ki apwouve yo.

Medicare Advantage (yo rele tou Pati C) se yon plan Medicare apwouve ki soti nan
yon konpayi prive ki ofri yon altenativ ak Orijinal Medicare pou pwoteksyon sante ak
medikaman ou. Plan “konbine” sa yo gen ladan Pati A, Pati B, epi anjeneral Medicare
kouveti medikaman (Pati D).

Sa ka ede w konprann tém sa yo pandan w ap li manyel sa a:

Ko-asirans: Yon kantite lajan ou ka oblije peye kom patisipasyon-ou nan depans pou
sevis yo apre ou fin peye dediktib yo. Ko-asirans jeneralman se yon pousantaj (pa egzanp,
20%).

Kopeman: Se yon montan ou ka oblije peye kom kotizasyon ou pou pri yon sévis oswa
yon atik medikal, tankou yon vizit kay dokte, yon vizit lopital pou pasyan ki pa enténe,
oswa yon medikaman sou preskripsyon. Jeneralman, yon kopeman se yon montan fiks,
olye de yon pousantaj. Paregzanp, ou ka peye $10 oswa $20 pou yon vizit kay dokte oswa
pou yon preskripsyon.

Dediktib: Kantite lajan ou dwe peye pou swen sante oswa pou preskripsyon yo
anvan Original Medicare, Plan Medicare Advantage ou a, plan pou medikaman sou
preskripsyon w lan oswa 1ot asirans ou an komanse peye.

Ekipman medikal dirab: Kek ekipman medikal, pa egzanp yon aparey pou ede moun
mache, chéz woulant oswa yon kabann lopital dokté w la preskri w pou w itilize lakay ou.

Montan Medicare apwouve: Nan Original Medicare, se kantite lajan yon dokte

oswa yon founise, ki aksepte atribisyon an, ka peye. Atribisyon a se yon ako dokte ou,
pwofesyonél swen sante w oswa founisé w ap resevwa kom peman nan men Medicare
direkteman, pou li aksepte kantite lajan Medicare apwouve pou sevis la, epi pou li pa
faktire w anyen anplis pase dediktib Medicare ak ko-asirans Medicare la. Li ka mwens
pase kantite lajan aktyel yon dokté oswa yon founisé swen sante chaje. Medicare peye yon
pati nan kantite lajan sa a epi w responsab pou diferans lan.



SEKSYON

Sa Medicare Kouvri pou

Apeési Jeneral sou Dyabet

Tablo ki nan paj 6 rive nan paj 8 la bay yon
apési rapid sou kek nan sévis ak pwodui pou
dyabétMedicare Part B (Asirans Medikal) ak Kouveéti

Asirans Medicare pou medikaman (Part D) kouvri yo.

Anjeneral, Part B kouvri sevis ki ka afekte moun ki
gen dyabet yo. Part B kouvri tou kek sévis prevantif
pou moun ki gen risk pou yo fé dyabét. Ou dwe gen

Part B pou jwenn sévis ak pwodui li kouvri yo.

Pati D kouvri ekipman pou dyabét yo itilize pou bay
doz ensilin. Ou dwe rantre nan kouveti Medicare
pou medikaman pou jwenn ekipman sante kouveti
Pati D.

Atik/sevis

Kisa ki kouvri

Sa w gen pou peye

Medikaman anti-
dyabetik
Gade nan paj 16

Part D-a kouvri medikaman kont dyabet
ki bon pou kenbe sik nan san (glikoz)
estab.

Ko-asirans oswa kopeman

Dediktib Pati D ka aplikab tou

Depistaj
pou dyabet
Gade nan paj 20

Part B kouvri tés depistaj sa yo, si dokte
ou detemine ou gen risk pou w fe dyabet.
Ou kapab kalifye pou jiska 2 tes depistaj
dyabet chak ane.

Pa gen ko-asirans, kopeman oswa
dediktib Pati B

Pwogram
Medicare pou
Prevansyon
Dyabet

Gade nan paj 20-21

Part B-a kouvri yon pwogram pou chanje
sante konpotman yon fwa pou tout lavi
pou ede-ou evite dyabet.

Pa gen anyen pou sevis sa yo si
ou kalifye

Fomasyon pou
oto-jesyon
dyabet

Gade nan paj 21-24

Part B kouvri sevis fomasyon pou pasyan
yo aprann kontwole dyabet yo poukont yo
pou moun yo fék dyagnostike ak dyabet
oswa ki gen risk pou konplikasyon nan
dyabet. Pou Medicare kouvri sevis sa yo,
dokté ou a oswa yon lot pwofesyonel swen
sante dwe odone 1, epi yon moun oswa
pwogram ki akredite ap gen pou 1 founi
Sevis yo.

20% nan montan Medicare
apwouve a apre dediktib anyel
PatiBa

Ekipman ak
pwodui pou
dyabet

Gade nan paj 10-13

Part B a kouvri apareéy pou kontwole sik
nan san (glucose) ak pwodui pou itilize
ak ekipman an, tankou bann pou feé tes
sik nan san, aparey lanset ak lanset. Nou
ka limite kantite oswa konbyen fwa pou w
resevwa pwodui sa yo. Pati B kouvri tou
ponp ensilin yo konsidere kom ekipman
medikal dirab.

20% nan montan Medicare
apwouve a apre dediktib anyel
PatiBa

Apati lye jiye 2023, si w pran
ensilin atrave yon ponp tradisyonel
ki kouvri anba avantaj ekipman
medikal dirab Medicare, ou p ap
peye plis pase $35 pou yon mwa
pwovizyon ensilin. Franchiz Pati B
la p ap aplike.

Atik pou dyabeét
Gade nan paj 17

Pati D kouvri séten ekipman medikal pou
administre ensilin (tankou sereng, zegwi,
prelévman alkol, twal gaz, ak aparey ponp
pou ensilin ki pa kouvri anba avantaj
ekipman medikal dirab Pati B).

Ko-asirans oswa kopeman

Dediktib Pati D ka aplikab tou




Atik/sevis

Seksyon 1: Sa Medicare Kouvri pou Apesi Jeneral sou Dyabet | 7

Kisa ki kouvri

Sa w gen pou peye

Piki kont lagrip
ak piki anti-
nemokoksik
Gade nan paj 26

Piki kont lagrip —Pou ede anpeche atrap
viris enfluenza oswa viris grip la. Part

B kouvri vaksen sa yon fwa pandan yon
sezon grip pandan oton oswa pandan

ive pou ede w anpeche grip oswa viris ki

bay grip.

Piki anti-nemokoksik —Part B-a kouvri
vaksen sa pou ede’w evite pran enfeksyon

nemokok yo (tankou seten kalite nemoni).

Pa gen ko-asirans, kopeman,
oswa dediktib Pati B si dokte w la
oswa pwofesyonel swen sante w la
aksepte antant peman an

Egzamen ak
tretman pou pye
Gade nan paj 25

Part B kouvri yon egzamen pye chak 6
mwa pou moun ki gen newopati dyabetik
periferik ak peét sansasyon pwotektris,
toutotan w pa weé yon pwofesyonel swen
pye pou yon 1ot rezon pandan vizit yo.

20% nan montan Medicare
apwouve a apre dediktib anyel
PatiBa

Tes glokom
Gade nan paj 25

Part B kouvri tés sa a yon fwa chak 12
mwa si ou gen gwo risk pou glokom. Se
yon dokte leta bay otorizasyon legal ki
pou fé tes sa a.

20% nan montan Medicare
apwouve a apre dediktib anyel
PatiBa

Ensilin
Gade nan paj 16

Pati D kouvri ensilin ke yo pa administre
nan yon ponp ensilin.

Pri yon rezev pou yon mwa pou
chak ensilin ki kouvri nan Pati D la
limite a $35. Ou p ap bezwen peye
yon franchiz.

Atik/sevis

Kisa ki kouvri

Sa w gen pou peye

Ponp ensilin
Gade nan paj 13

Part B kouvri ponp ensilin ekstén dirab ak
ensilin ke ponp lan itilize anba ekipman
medikal dirab si w ranpli séten kondisyon.

20% nan montan Medicare
apwouve a apre dediktib anyel
PatiBa

Apati lye jiye 2023, si w pran
ensilin atrave yon ponp tradisyonél
ki kouvri anba avantaj ekipman
medikal dirab Medicare, ou p ap
peye plis pase $35 pou yon mwa
pwovizyon ensilin. Franchiz Pati B
la p ap aplike.

Sevis terapi
nitrisyon medikal
Gade nan paj 24-25

Part B ka kouvri terapi nitrisyonel
medikal ak seten sevis ki asosye si ou gen
dyabet oswa maladi ren. Dokte ou a oswa
yon lot pwofesyonel swen sante dwe refere
W pou sevis sa yo.

Pa gen kopeman, ko-asirans,
oswa dediktib Pati B si dokte w la
oswa pwofesyonel swen sante w la
aksepte antant peman an.

Soulye terapetik
oswa otez
Gade nan paj 13-14

Part B a kouvri soulye oswa premye
terapetik si ou gen dyabet ak maladi
dyabet bay nan pye ki grav.

20% nan montan Medicare
apwouve a apre dediktib anyel
PatiB a

Vizit prevantif
“Byenveni nan
Medicare”

Gade nan paj 26

Pandan premyel2 mwa ou genyen Part
B-a, Medicare kouvri yon sel egzamen
sante, ak edikasyon ak konsey sou sevis
prevantif yo, tankou séten tes, vaksen ak
referans pou 1ot swen, si sa nesese.

Pa gen kopeman, ko-asirans,
oswa dediktib Pati B si dokte w la
oswa pwofesyonel swen sante w la
aksepte antant peman an

Vizit “Byennét”
anyel
Gade nan paj 26

Si ou te deja genyen Pati B pou plis pase

12 mwa, ou ka gen yon vizit “Byenneét”
chak ane pou devlope oswa aktyalize yon
plan prevansyon pesonalize baze sou fakte
sante ak risk aktyel ou yo.

Pa gen kopeman oswa ko-asirans,
oswa dediktib Pati B si dokte w la
oswa pwofesyonel swen sante w la
aksepte antant peman an

Si ou te gen yon vizit “Byenvini nan
Medicare”, ou pral oblije rete tann
12 mwa anvan pou w jwenn premye
vizit “Byennet” anyel ou a.




SEKSYON

Atik pou Dyabet Medicare
Pati B Kouvri

Teksyon sa bay enfomasyon sou Part B (Asirans Medikal)
ak kouveti pou pwodui pou dyabet. Medicare kouvri

seten pwodui si gen dyabét epi Part B, ki enkli:

« Ekipman ak atik pou fé oto-tés sik nan san.
Gade nan paj 10-12.

« Ponp ensilin. Gade nan paj 13.

 Soulye terapetik oswa otéz. Gade nan paj 13-14.

Ekipman ak atik pou fé oto-tés (fe tés la ou menm) pou sik
nan san

Part B kouvri ekipman ak pwodui pou moun fe tes dyabet (ki rele tou glikoz nan san)
poukont yo antanke ekipman medikal dirab.

Pwodui pou w fé tés poukont ou yo enkli:

o Aparey pou kontwole sik nan san

« Bandleét pou teés sik nan san

o Aparey lansét ak lanset

« Solisyon pou kontwole glikoz pou tcheke egzaktitid ekipman tés ak bandléet pou
tes yo

Sepandan, kantite pwodui Part B kouvri yo varye.

« Siouitilize ensilin, ou ka menm jwenn jiska 300 bann tés ak 300 lanset chak 3 mwa.

« Siou pa itilize ensilin, ou ka rive jwenn jiska 100 bann tes ak 100 lansét chak 3 mwa.

Si dokte w di li nesese medikalman, epi ou ranpli lot kondisyon, Medicare pral péemet
ou jwenn tés bann ak lanset siplemanté. Ou ka bezwen kenbe yon dosye ki montre
konbyen fwa w ap aktyelman teste tét ou.

Medicare ka kouvri yon monite glikoz kontinyel (resepte) ak founiti ki gen rapo
ak monite s (detekte ak transmete) si dokte ou di ou ranpli tout kondisyon yo pou
pwoteksyon Medicare.

Kondisyon yo enkli bezwen pou:

o Tcheke sik nan san ou souvan (4 fwa oswa plis pa jou), epi

« Swa itilize yon ponp ensilin oswa pran 3 oswa plis piki ensilin pa jou.
Ou dwe tou fe vizit woutin an péson kay dokte ou.

Si ou gen kesyon sou pwodui pou dyabet yo, ale sou Medicare.gov/coverage. Ou kapab
rele tou 1-800-MEDICARE (1-800-633-4227). Moun ki itilize sistém TTY yo kapab rele
nan 1-877-486-2048.


https://www.medicare.gov/coverage

Ekipman ak atik pou fe oto-tes sik nan san (kontinyasyon)

Kisa pou m pran nan men dokté m lan pou plan an kouvri atik sa yo?

Medicare ap kouvri ekipman ak atik pou oto-tés sik nan san si ou gen yon preskripsyon
dokte w la bay. Se pou preskripsyon an endike:

« Siou gen dyabet.

« Ki kalite aparey pou kontwole sik nan san ke w bezwen e pouki rezon ou bezwen 1. (Si
ou bezwen yon aparey espesyal paske ou gen pwoblem vizyon, se pou dokté w la bay
esplikasyon sou sa.)

o Siou itilize ensilin.
 Chak konbyen fwa ou dwe teste sik nan san w.

 Konbyen bandleét tes ak lanseét ou bezwen pou yon mwa.

Toujou sonje sa:

« Ou dwe mande pou renouveélman pou atik ou yo.

« Ou dwe pran yon nouvo preskripsyon nan men dokteé w la pou lanseét ak bandlét tes yo
chak 12 mwa.

Ki kote m ka jwenn atik sa yo?

 Ou ka komande epi al pran atik ou yo nan famasi w la.

o Ou ka komande atik ou yo nan men yon founise ekipman medikal. Anjeneral, yon
“founise” se nenpot konpayi, moun oswa ajans ki ba w yon atik oswa sevis medikal,
esepte ¢ ou entene lopital oswa l¢ ou nan yon etablisman ki bay swen enfimye. Si ou
pran atik ou yo fason sa a, se ou menm ki pou plase komann lan. W ap bezwen yon
preskripsyon nan men dokte w la pou plase komann ou an, men dokté w la pa kapab
komande atik yo pou ou.

Ki founisé oswa famasi pou mwen itilize?

Ou dwe pran atik yo nan yon famasi oswa nan men yon founise ki enskri nan Medicare.
Si w ale nan yon famasi oswa kay yon founise ki pa enskri nan Medicare, Medicare pap
peye. Ou pral responsab pou w peye tout bodwo a pou nenpot atik ou pran nan famasi
ki pa enskri oswa kay founise ki pa enskri.

Anvan ou resevwa yon atik, li enpotan pou poze founisé oswa famasi a kesyon sa yo:
« Eske ou enskri nan Medicare?
o Eske ou aksepte transfé reklamasyon?

Si repons youn nan 2 kesyon sa yo se “non,” ou ta dwe rele yon 1ot founise oswa yon lot
famasi nan zon ou an ki reponn “wi” pou'w asire w ke Medicare kouvri acha ou fe yo epi
pou w ka fe ekonomi lajan.



12 | Seksyon 2: Atik pou Dyabét Medicare Pati B Kouvri

Ekipman ak atik pou fe oto-tés sik nan san (kontinyasyon)

Pou w jwenn yon founise ki enskri nan Medicare, ale sou Medicare.gov/
medicalequipment-suppliers. Oswa rele nan 1-800-MEDICARE (1-800-633-4227). Moun
k ap itilize sisttm TTY yo met rele 1-877-486-2048.

Remak: Medicare pap peye pou okenn atik ou pat mande, oswa pou okenn atik

founise yo te voye ba ou otomatikman, tankou aparey pou kontwole sik nan san,

bandlet pou tes ak lanseét. Si w ap resevwa pwodui otomatikman, w ap resevwa piblisite k
ap twonpe moun oswa ou sispek yon fwod ki gen rapo ak pwodui pou dyabeét ou yo, rele
nan 1-800-MEDICARE (1-800-633-4227).

Kiyes ki responsab pou soumet reklamasyon?

Tout famasi ak founise yo ki enskri nan Medicare dwe soumet reklamasyon pou monite
sik nan san (glikoz), bann tes, ak lot atik ki kouvri anba benefis ekipman medikal
dirab-la. Ou pa ka soumet yon reklamasyon pou yon glikomeét oswa pou yon bann tes
poukont ou.

Kisa mwen gen pou m peye?

Ou pa peye plis pase ko-asirans ou-an le ou resevwa pwodui-ou yo nan yon famasi oswa
founise ki aksepte plasman. Si famasi w la oswa founisé a pa aksepte transfe reklamasyon,
freé yo ka pi wo e ou ka gen pou peye plis. Ou ka gen pou peye tout fre a net le w resevwa
sevis la, epi tann pou Medicare voye kotizasyon palla pou peman an.


https://www.medicare.gov/medical-equipment-suppliers
https://www.medicare.gov/medical-equipment-suppliers

Ponp ensilin

Apati lye jiye 2023, depans ou pou yon mwa rezev ensilin ki kouvri nan Pati B pou
ponp ekipman medikal dirab ou a (DME) pa gendwa plis pase $35, epi franchiz Pati B la
p ap aplike.

Si ou gen Asirans Sipleman Medicare (Medigap) ki peye ko-asirans Pati B ou a, plan sa
a ta dwe kouvri $35 (oswa mwens) pou pri ensilin. Tcheke ak plan w lan pou w konnen
si li peye ko-asirans Pati B w la.

Si w itilize yon ponp ensilin ki mete andeyo ko a (eksten) ki pa jetab, Pati B ka kouvri
ensilin yo itilize ak ponp lan epi kouvri ponp lan 1i menm kom DME. Si w ap viv nan
séten zon nan peyi a, ou ka oblije sevi ak founise ponp ensilin espesifik pou Medicare
pou peye pou yon ponp ensilin dirab.

Kijan pou m genyen yon ponp ensilin?

Si ou bezwen itilize yon ponp ensilin, dokte w la pral preskri youn pou ou.

Remak: Nan Orijinal Medicare, ou peye 100% pou ekipman ki gen rapo ak ensilin
(tankou sereng, zegwi, prelevman alkol, ak twal gaz), sof si ou gen Pati D. Pou ponp, tib,
ak nenpot lot founiti, ou peye 20% nan Medicare- montan apwouve apre franchiz Pati B
anyel la.

Soulye terapetik oswa otez

Si ou genyen Pati B, si ou gen dyabet e si ou ranpli séten kondisyon (gade paj 14),
Medicare pral kouvri soulye terapetik si w bezwen yo.

Kalite soulye Part B kouvri chak ane yo genyen youn nan sa yo:
« Yon peé soulye semel enteryé pwofon ak 3 pe otez

« Yon pe soulye moule sou mezi (ikonpri otez) si ou pa kapab mete soulye ki gen semel
enterye ki fon akoz yon defomite ou gen nan pye, ak 2 pe otez adisyonel

Remak: Nan séten ka, Medicare ka kouvri tou otéz separe oswa modifikasyon soulye
olye de otez yo.

Soulye terapetik oswa otéz (kontinyasyon)
Kijan pou m genyen yon soulye terapetik?

Pou Medicare peye pou soulye terapetik ou yo, se pou dokte k ap trete dyabeét ou a sétifye
ke ou satisfé 3 kondisyon sa yo:

1. Ou gen dyabet.
2. Ou gen omwen youn nan kondisyon sa yo nan youn oswa nan toude pye:

« Anpitasyon pasyel oswa konple

IIsé nan pye anvansa

Ko ki ka bay ilse nan pye

Domaj nan ne akoz dyabet avek siy pou pwoblem avek ko

Move sikilasyon
* Yon pye ki defome

3. Y ap trete ou selon yon plan swen konplé pou dyabet e ou bezwen soulye terapetik ak/
oswa oteéz akoz dyabet la.

Medicare egzije tou:
 Yon podyat oswa yon lot pwofesyonel swen sante ki kalifye preskri soulye yo.

 Yon dokte oswa yon moun ki kalifye tankou yon podo-otezis, otezis oswa pwotezi
mezire epi bay soulye yo.

Ranplasman ekipman medikal dirab oswa atik ki pedi oswa
domaje nan yon ka dezas oswa nan yon ka dijans

Si Original Medicare deja peye pou ekipman medikal dirab (tankou yon ponp ensilin
tradisyonel) oubyen pwodui (tankou pwodui dyabetik) ki andomaje oswa ki pedi akoz yon
ijans oswa yon dezas:

 Nan seten ka, Medicare pral kouvri pri pou reparasyon oswa ranplasman ekipman oswa
atik ou yo.

o Jeneralman, Medicare ap kouvri tou pri pou lokasyon atik yo (tankou chez woulant)
pandan tan y ap ranje ekipman an.

Pou w jwenn plis enfomasyon sou kijan pou ranplase ekipman oswa pwodui ou yo, vizite
Medicare.gov, oswa rele nan 1-800-MEDICARE (1-800-633-4227). Moun Ki itilize sistém
TTY yo kapab rele nan 1-877-486-2048.


https://www.medicare.gov/

SEKSYON

Kouveti Asirans Medicare pou

Medikaman pou Dyabet

Seksyon sa a bay enfomasyon sou kouveti asirans Medicare
pou medikaman (Part D) pou moun ki gen Medicare ki fé
oswa ki gen gwo risk pou dyabeét. Pou jwenn pwoteksyon
medikaman Medicare, ou dwe rantre nan yon plan Medicare
pou medikaman oswa yon Plan Medicare Advantage ki

gen kouvéeti medikaman. Pati D Medicare kouvri ensilin,
medikaman anti-dyabetik, ak kék founiti ki gen rapo ak

ensilin ou.

Ensilin

Depans rezev pou yon mwa pou chak ensilin ki kouvri nan Pati D la limite a $35, epi
ou pa oblije peye yon franchiz pou ensilin. Sa a aplike pou tout moun ki pran ensilin,
menm si ou jwenn Ed Siplemanté (yon pwogram Medicare pou ede moun ki gen revni
ak resous limite peye prim Medicare Pati D, dediktib, ko-asirans, ak 1ot depans). Si w
jwenn yon rezev ensilin pou 60 oswa 90 jou, depans ou yo pa kapab plis pase $35 pou
chak mwa rezév pou chak ensilin ki kouvri. Pa egzanp, si w jwenn yon rezev pou 60 jou
yon ensilin ki kouvri nan Pati D, jeneralman w ap peye pa plis pase $70.

Si w pran ensilin, ou ka jwenn e¢d pou konpare plan medikaman Medicare ak pri:
 Rele 1-800-MEDICARE (1-800-633-4227). Itilizate TTY yo ka rele 1-877-486-2048.

« Kontakte Pwogram Asistans Asirans Sante Eta (SHIP) lokal ou a pou w jwenn
konsey sou asirans sante pésonalize gratis.

Remak: Apati lye jiye 2023, menm limit sou fre yo aplike pou ensilin yo itilize nan

ponp ensilin tradisyonel yo (ki kouvri anba Pati B).

Medikaman anti-dyabetik

Sik nan san (glikoz) ki pa kontwole pa ensilin ap kontwole ak dwog anti-dyabetik.
Medicare Pati D ka kouvri yon varyete de medikaman anti-dyabetik. Tcheke ak plan w
lan pou w konnen ki medikaman espesifik yo kouvri.

Atik pou dyabet

Ekipman ki asosye dirékteman ak livrezon ensilin nan ko a garanti si w gen pwoteksyon
Medicare pou medikaman ak dyabét. Ekipman medikal sa yo enkli:

o Tib alkol

o Twal gaz

o Zegwi

« Sereng

Pou sa gen plis enfomasyon
Pou sa gen plis enfomasyon sou pwoteksyon Medicare pou medikaman:

o Ale nan Medicare.gov/drug-coverage-part-d

 Rele nan 1-800-MEDICARE (1-800-633-4227). Moun k ap itilize sistem TTY yo met
rele 1-877-486-2048.

« Kontakte Pwogram Asirans Sante Eta ou a (State Health Insurance Program, SHIP)
pou konsey gratis sou asirans sante. Pou w ka jwenn nimewo telefon yo, vizite
shiphelp.org, oswa rele nan 1-800-MEDICARE.


https://www.medicare.gov/drug-coverage-part-d
https://www.shiphelp.org/

Not

SEKSYON

Kouveti Medicare pou Sevis
ak Depistaj Dyabet

Part B kouvri séten sévis, tes depistaj ak fomasyon pou ede ou
anpeche, detekte ak trete dyabet.

An jeneral, dokté ou dwe refere w pou jwenn sévis sa
yo, tankou:

 Tes depistaj pou dyabét. Gade nan paj 20.

« Pwogram Medicare pou Prevansyon kont Dyabet.
Gade nan paj 20-21.

« Fomasyon pou w aprann jere dyabét ou poukont ou.
Gade nan paj 21-24.

« Sévis terapi nitrisyon medikal. Gade nan paj 24-25.
« Tes emoglobin A1C. Gade nan paj 25.

Ou ka jwenn kek sevis ki kouvri nan Medicare san yon
rekobmandasyon. Gade nan paj 25-26.

Depistaj pou dyabet

Part B peye pou tes depistaj pou dyabet si ou gen risk pou w fé dyabét. Ou ka gen risk pou w
fe dyabet si ou genyen:

« Tansyon ateryel ki wo

« Dislipidemi (istorik nivo kolestewol ak trigliserid ki pa nomal)

o Obezite (ki defini kom yon endeks mas koporel (BMI) > 30)

« Pwoblém toloreans glikoz (sik nan san)

« Glisemi (sik nan san) ajen elve

Ou ka se yon moun ki gen risk si w gen 2 oswa plis pase fakte risk sa yo:
o Ou gen twop pwa (defini tankou BMI > 25, men < 30)

o Ou gen istorik familyal ak dyabet

« Ou gen yon istorik ak dyabet gwosés oswa ou te akouche yon ti bebe ki te peze plis pase
9 liv

« Ou gen 65 lane oswa plis

Medicare kapab peye pou jiska 2 tés depistaj pou dyabet nan yon peryod 12 mwa. Apre
premye tes depistaj pou dyabet la, dokte w ap detémine si ou bezwen yon dezyem tes.
Medicare kouvri tés depistaj pou dyabét sa yo:

« Tes glikoz nan san (sik) ajen
o Lot tes glikoz nan san Medicare apwouve, jan sa apwopriye

Si ou panse ou ka gen risk pou w fé dyabet, Si ou panse ou ka gen risk pou dyabet, pale ak
dokte ou pou konnen si ou ta dwe fe tes sa yo.

Pwogram Prevansyon Medicare kont maladi Sik

Part B kouvri yon pwogram pou chanje sante konpotman yon fwa pou tout lavi pou ede ou
evite dyabet tip 2 a. Pwogram nan komanse ak sesyon debaz chak semén yo ofri nan yon
anviwonman gwoup sou yon peryod 6 mwa. Nan sesyon sa yo, w ap resevwa:

« Fomasyon pou reyalize chanjman konpotman ki dire lontan ki baze sou rejim ak egzesis

« Konsey sou koman pou w fe plis egzesis.

Estrateji pou kontwole pwa-ou
« Yon antrene ki resevwa fomasyon espesyal pou ede w rete motive.

o Sipo pou moun ki gen menm objektif ak defi

Pwogram Prevansyon Medicare kont maladi Sik (kontinye)
Yon fwa w fin ranpli sesyon prensipal yo, w ap jwenn 6 sesyon swivi chak mwa.

Si w te komanse Pwogram Medicare pou Prevansyon kont Dyabét la an 2021 oswa
anvan sa, w ap resevwa 12 sesyon anplis si w ranpli seten kondisyon objektif pet pwa yo.

Pou ou kalifye, ou dwe genyen:
o Part B (oswa Plan Medicare Advantage).

« Yon glisemi ajen ki egal 110-125mg/dL, yon glikoz plasma ki dire 2 edtan ki egal
140-199 mg/dL (tes tolerans glikoz nan bouch) oswa yon rezilta tés emoglobin A1C ki
sitiye ant 5.7 ak 6.4% nan espas 12 mwa avan w patisipe nan sesyon debaz la.

 Yon endéks mas ko (BMI) ki egal 25 oswa plis (BMI ki egal 23 oswa plis si ou se
yon Azyatik).

o Patjanm dyagnostike ak dyabet tip 1 oswa dyabet tip 2.

o Pa gen Maladi Renal ki nan Faz Teminal (ESRD).

« Patjanm patisipe nan Pwogram Prevansyon Dyabet Medicare la.
Ou pa gen anyen pou w peye pou sevis sa yo si ou kalifye.

Vizite Medicare.gov/coverage/medicare-diabetes-prevention-program pou jwenn
pwogram sa yo nan zon ou an.

Fomasyon pou oto-jesyon dyabet

Fomasyon pou w aprann jere dyabét ou poukont ou an ede w aprann kijan pou w byen
jere dyabet ou. Dokte ou a oswa yon 1ot pwofesyonel swen sante dwe preskri fomasyon
sa a pou Part B kouvri li.

Ou ka jwenn fomasyon pou w aprann jere dyabét ou poukont ou a, si w satisfé youn nan
kondisyon sa yo:

* Yo te dyagnostike dyabet lakay ou.

« Ou chanje soti nan pa pran medikaman dyabet pou w al nan pran medikaman dyabet,
oswa soti nan medikaman dyabet oral tonbe nan ensilin.

* Yo dyagnotiske dyabet lakay ou epi w gen risk pou w gen konplikasyon (gade
pwochen paj la).


https://www.medicare.gov/coverage/medicare-diabetes-prevention-program

FOmasyon pou oto-jesyon dyabet (kontinye)

Dokteé ou oswa yon lot pwofesyonel swen sante ka konsidere ou gen yon risk k ap
ogmante si nenpot nan sa yo aplikab pou ou:

« Ou gen pwoblém pou w kontwole sik nan san ou, yo te trete w nan yon sal dijans
oswa ou te rete lannwit nan yon lopital akoz dyabét ou a.

* Yo te dyagnostike w ak maladi je ki gen rapo ak dyabet.

« Ou gen yon mank sansasyon nan pye ou oswa kek lot pwoblem pye, tankou maladi
ils¢, defo oswa yo te koupe pye w.

* Yo te dyagnostike w ak maladi ren ki gen rapo ak dyabeét.

Anjeneral, dokte-ou oswa lot founise swen sante ap ba-ou enfomasyon sou ki kote pou'w
jwenn fomasyon sou jesyon dyabeét. Ou dwe pran fomasyon sa nan men yon moun oswa
pwogram ki apwouve ki fe pati yon plan swen dokte-ou oswa lot founise swen sante
prepare. Se Asosyasyon Ameriken pou Dyabét (American Diabetes Association) oswa
Asosyasyon Ameriken Edikaté Dyabeét (American Associatio of Diabetes Educators) ki
akredite pwogram ak moun sa yo.

Ki kantite fomasyon ki kouvri?

Medicare pral kouvri jiska 10 édtan fomasyon inisyal ak 2 édtan fomasyon swivi si ou
bezwen li.

Ou dwe fini ak premye fomasyon an pa plis pase 12 mwa apre le ou te komanse li a.
Fomasyon inisyal la gen ladan 1 édtan fomasyon endividyel youn-a-youn. Anjeneral, y
ap bay lot 9 édtan fomasyon inisyal la nan yon anviwonman gwoup.

Enpotan: Dokte w oswa lot founise swen sante ka preskri jiska 10 édtan fomasyon youn
a youn, olye de sesyon an gwoup. Ou ka bezwen resevwa fomasyon youn-a-youn si ou
gen vizyon ba, yon pwoblém pou tande, yon lang oswa lot difikilte pou kominikasyon,
oswa limit pou konprann. Medicare kouvri tou fomasyon youn a youn si pa gen okenn
gwoup ki disponib nan 2 mwa apre dat rekomandasyon an.

FOmasyon pou oto-jesyon dyabet (kontinye)

Medicare kouvri jiska 2 édtan fomasyon swivi chak ane apre ane w fin resevwa
fomasyon inisyal la, si w bezwen li. Fomasyon swivi a ka fet nan plizye sesyon an gwoup
oswa plizye sesyon fomasyon endividyel. Dokté w oswa lot founise swen sante dwe
preskri fomasyon swivi sa a chak ane pou Medicare kouvri li.

Remak: Fomasyon pou w aprann jere dyabet ou poukont ou an disponib nan plizye
Sant Sante Gouvenman Federal la Kalifye (Federally Qualified Health Centers, FQHCs).
FQHC yo bay sevis sante prime ak sévis prevantif ki kalifye nan zon riral ak nan zon
iben kote ki pa gen bon sevis sante yo. Gen kek FQHCs ki se Sant Sante Kominote, Sant
Sante pou Migran, Swen Sante pou Pwogram Sanzabri, Sant Swen Prime pou Lojman
Piblik ak pwogram/enstitisyon sante pou pasyan ki pa entene ke yon tribi oswa yon
oOganizasyon tribal oubyen yon oganizasyon iben Endyen ap dirije. Ou pa gen pou peye
dediktib pou Part B a. Vizite findahealthcenter.hrsa.gov pou w jwenn yon sant sante ki
tou pre lakay ou.

Telesante: Ou ka elijib pou w resevwa fomasyon pou w aprann jere dyabet ou poukont
ou nan men yon dokte oswa lot founiseé swen sante ki lokalize nenpot ki kote gras ak
odyo sélman (tankou telefon ou) oswa teknoloji kominikasyon odyo ak videyo (tankou
odinate). Pou jwenn plis enfomasyon sou sévis telesante yo, rele nan 1-800-MEDICARE.
Itilizate TTY yo ka rele 1-877-486-2048.

Kisa mwen pral aprann nan fomasyon sa a?

Premye sesyon fomasyon pou w aprann jere dyabét ou poukont ou an se yon evalyasyon
endividyel pou ede enstrikte yo pi byen konprann bezwen ou yo.

Fomasyon nan saldeklas pral kouvri sijé tankou sa yo:

« Enfomasyon jeneral sou dyabét, avantaj ki genyen nan kontwole sik nan san, ak risk ki
genyen lé w pa byen kontwole sik nan san an

« Nitrisyon ak kijan pou jere rejim alimante w

« Opsyon pou jere ak amelyore kontwol sik nan san an


https://findahealthcenter.hrsa.gov/

FOmasyon pou oto-jesyon dyabet (kontinye)

o Egzesis ak pouki rezon li enpotan pou sante w

« Kijan pou pran medikaman w yo komsadwa

o Tes sik nan san ak kijan pou itilize enfomasyon an pou amelyore kontwol dyabet ou

« Kijan pou anpeche, rekonet, ak trete konplikasyon grav ak kwonik ki prezante akoz
dyabet ou

« Swen pye, po, ak dan
« Kijan alimantasyon, egzésis ak medikaman afekte sik nan san

 Chanjman nan konpotman, etablisman objektif, rediksyon risk, ak
rezolizyon pwoblem

« Kijan pou adapte emosyonélman avek maladi dyabet
o Patisipasyon ak sip6 fanmi

« Itilizasyon sistem swen sante ak resous kominote

Sevis terapi nitrisyon medikal

Anplis fomasyon oto-jesyon dyabet, Pati B kouvri sévis terapi nitrisyon medikal si ou
gen dyabet oswa maladi ren epi ou satisfe seten krite. Yon dokte dwe preskri sévis sa yo
pou ou.

Yon dyetisyen otorize oswa seten pwofesyonel nan domen nitrisyon ka ba w sévis sa yo:
 Yon preme evalyasyon manje w abitye manje yo ak fason w ap viv la

« Konsey sou nitrisyon (ki manje pou manje ak kijan pou suiv yon plan repa pésonalize
pou moun ki dyabetik)

« Kijan pou jere fakte modevi w ki afekte kondisyon dyabet ou a
« Vizit swivi pou yo verifye si w fé pwogre nan fason w ap jere rejim alimante w la

Sonje byen, dokte ou oswa yon lot founise swen sante dwe preskri sevis terapi
nitrisyonel medikal la chak ane pou Medicare ka peye.



Seksyon 4: Kouveti Medicare pou Sevis ak Depistaj Dyabet | 25

Sevis terapi nitrisyon medikal (kontinye)

Remak: Sevis terapi nitirsyonel medikal la disponib nan plizyeé Sant Sante Gouvenman
Federal la Kalifye. Konsilte paj 24. Vizite findahealthcenter.hrsa.gov pou w jwenn yon sant
sante ki tou pre lakay ou.

Telesante: Ou ka anmezi pou jwenn terapi nitrisyon medikal nan men yon dyetetisyen ki
anrejistre oswa yon lot founise swen sante atrave telesante. Jwenn plis enfomasyon nan
paj 23.

Egzamen ak tretman pou pye

Si dyabet la domaje ne yo nan nenpot nan pye ou yo, Part B ap kouvri yon sel egzamen

pye chak 6 mwa, ke yon podyat oswa yon 1ot espesyalis swen pye ap f&, sof si ou te we yon
espesyalis swen pye pou kek lot pwoblém pye pandan 6 mwa ki sot pase yo. Medicare ka
kouvri plis vizit toujou si w yo te koupe yon pati nan pye w oswa tout pye w (pa paske w te
blese), san sa pa twomatize w oswa pye ou yo chanje aparans, sa ki ka endike ou gen yon
maladi pye ki grav. Sonje byen ke w dwe ap pran swen nan men dokte ki ba w premye swen
an oswa yon espesyalis nan zafé dyabet le w ap resevwa swen nan pye.

Tes emoglobin A1C

Yon tes emoglobin A1C se yon tes laboratwa ki mezire kijan yo te kontwole sik nan san
w pandan 3 mwa ki sot pase yo. Si ou gen dyabet Part B kouvri tés sa a si dokte ou
rekomande li.

Tes glokom

art B ap peye pou w fé yon egzamen k ap detekte si w gen glokom nan zye yon fwa chak 12
mwa si ou gen risk pou w fé maladi glokom. Yo konsidere ou kom yon moun ki gen gwo
risk pou glokom si ou gen:

« Dyabetik mellitus

 Fanmi ou ki konn abitye gen glokom oswa

 Se Afriken-Ameriken epi ki gen 50 lane oswa pi plis oswa
o Se Ispanik epi li gen 65 lane oswa pi plis.

Tes sa a dwe fet oswa sipevize pa yon dokte zye ki gen otorizasyon legal pou 1 bay sevis sa a
nan eta ou a.

Piki (vaksen) kont lagrip ak anti-nemokoksik

Si ou gen dyabeét, ou gen yon pi gwo risk pou konplikasyon grip ak nemoni. Li enpotan
pou pran vaksen pou diminye risk sa a. Pati B ap peye pou w pran vaksen kont grip
jeneralman yon fwa nan yon sezon grip. Pati B ap peye tou pou vaksen nemokoksik pou
anpeche enfeksyon nemokoksik (tankou séten kalite nemoni). Pale ak dokte w oswa lot
founise swen sante w pou w konnen si w bezwen vaksen sa yo.

Vizit prevantif “Byenveni nan Medicare”

Pati B-a kouvri yon revizyon sante-ou ki fét yon sel fwa, ak edikasyon ak konsey sou
sevis prevantif nan premye 12 mwa ou gen Pati B-a. Sa gen ladann, enfomasyon sou
seten tés depistaj, piki, ak referans pou 1ot swen, si sa nesese. Vizit prevansyon “Byenveni
nan Medicare” la se yon bon opotinite pou pale avek dokte w sou sévis prevansyon ou
bezwen, tankou tes depistaj pou dyabet.

Vizit “Byennét” anyel
Si ou te genyen Medicare Pati B pou plis pase 12 mwa, ou ka gen yon vizit “Byennet”

chak ane pou devlope oswa aktyalize yon plan prevansyon peésonalize baze sou fakte
sante ak risk aktyel ou yo. Sa gen ladann:

« Yon revizyon istorik medikal ak istorik familyal ou

Yon lis pwofesyonél swen sante aktyel ak medikaman sou preskripsyon
« Wote w, pwa w, tansyon ateryel ou, ak 16 evalyasyon woutin
« Yon ore pou depistaj pou sévis prevantif apwopriye

« Yon lis fakte risk ak opsyon tretman pou ou

Atik ak sevis Medicare pa kouvri

Original Medicare ak plan medikaman Medicare yo pa kouvri tout bagay. Pa egzanp,
pwodui ak sévis sa yo pa kouvri:

o Linet ak egzamen pou lineét, eksepte apre operasyon katarak
« Soulye otopedik (soulye pou moun ki gen domaj nan pye, men ke pye yo entak)
o Chiriji kosmetik

SEKSYON

Konsey ak
Resous Itil

G en plis enfomasyon ki disponib pou ede w fé chwa sou
swen sante ak pran desizyon k ap reponn a bezwen w

genyen yo.

Pou jwenn plis enfomasyon sou kouveéti Medicare pou
dyabeét, ale nan Medicare.gov/coverage oswa rele nan
1-800-MEDICARE (1-800-633-4227). Moun ki itilize sistem
TTY dwe rele 1-877-486-2048.


https://www.medicare.gov/coverage

Nimewo telefon ak sitweb

Sant Kontwol ak Prevansyon Maladi (Centers for Disease Control and
Prevention, CDC), Depatman Sante ak Sévis Sosyal (Department of Health
and Human Services, HHS)

cdc.gov/diabetes
1-800-232-4636

Pou jwenn yon Sant Sante

findahealthcenter.hrsa.gov

Sevis Sante pou Endyen

ihs.gov/diabetes

MyHealthfinder
healthfinder.gov

Pwogram Nasyonal Medicare pou Prevansyon kont Dyabeét

cdc.gov/diabetes/prevention

Enstiti Nasyonal Dyabét ak Maladi Dijestif ak Maladi Ren ki nan Enstiti
Nasyonal Sante (National Institute of Diabetes & Digestive & Kidney Diseases,
NIDDK, of the National Institutes of Health, NIH, DHHS)

niddk.nih.gov
niddk.nih.gov/health-information/diabetes
1-800-860-8747 (Clearinghouse)


http://www.cdc.gov/diabetes/
https://findahealthcenter.hrsa.gov
https://www.ihs.gov/diabetes/
https://health.gov/myhealthfinder
https://www.cdc.gov/diabetes/prevention
http://ndep.nih.gov
https://www.niddk.nih.gov/health-information/diabetes

Seksyon 5: Konsey ak Resous ltil

Aksé a Kominikasyon pou CMS

Medicare bay ed ak sevis oksilye gratis, ki gen ladan enfomasyon nan foma aksesib
tankou bray, gwo let, fichye done/odyo, sévis rele ak kominikasyon TTY. Si w mande
enfomasyon nan yon foma aksesib, sa p ap defavorize w pou pran tan anplis ki nesese
pou yo bay li. Sa vle di ou pwal jwenn plis tan pou pwan nenpot ki aksyon si genyen yon
reta nan ranpli demann-ou an.

Pou mande enfomasyon sou Medicare oswa Mache Asirans la nan yon foma aksesib
ou kapab:

1. Rele nou: Pou Medicare: 1-800-MEDICARE (1-800-633-4227)
TTY: 1-877-486-2048.
Pou Marketplace: 1-800-318-2596. TTY: 1-855-889-4325
2. Ekri nou pa imel: altformatrequest@cms.hhs.gov.
3. Voye on faks pou nou: 1-844-530-3676.
4. Voye on let pou nou:

Centers for Medicare & Medicaid Services
Offices of Hearings and Inquiries (OHI)

7500 Security Boulevard, Mail Stop DO-01-20
Baltimore, MD 21244-1850

Attn: Customer Accessibility Resource Staff

Demann-ou a ta dwe genyen non-ou, nimewo telefon-ou, ki kalite enfomasyon ou
bezwen (si ou konnen), ak adres postal kote nou ta dwe voye materyel yo. Nou ka
kontakte-ou pou plis enfomasyon.

Remak: Si ou enskri nan yon Plan Medicare Advantage oswa yon Plan pou Medikaman
sou Preskripsyon, ou ka kontakte plan'w lan pou’'w mande dokiman yo nan yon foma ki
aksesib. Pou Medicaid, kontakte biwo Medicaid leta-ou oswa lokal.


mailto:altformrequest@cms.hhs.gov

Avi Kont Diskriminasyon

Sant pou Sévis Medicare ak Medicaid yo (Centers for Medicare & Medicaid
Services) (CMS) pa eskli, li pa refize bay okenn moun benefis, oswa li pa fé lot kalite
diskriminasyon kont peson, ki baze sou ras, koule po, orijin nasyonal, andikap, seks
(enkli oryantasyon seksyel ak idantite seks), oswa laj pou admisyon, patisipasyon,
oswa resevwa seévis yo ak benefis yo nan nenpot nan pwogram ak aktivite, ke se
CMS ki bay yo direkteman oswa yo resevwa yo atrave yon kontrakté oswa nenpot lot
antite ke CMS gen angajman aveék yo pou reyalize pwogram ak aktivite li yo.

Ou ka kontakte CMS nan nenpot nan fason ki enkli nan avi sa si ou gen nenpot
enkyetid sou jwenn enfomasyon nan yon foma ke ou ka itilize.

Ou ka depoze yon plent tou si ou panse ou te sibi diskriminasyon nan yon pwogram
oswa aktivite CMS, ki gen ladan’l pwoblém pou jwenn enfomasyon nan yon

foma ki aksesib soti nan nenpot ki Plan Medicare Advantage, Plan Medicare pou
Medikaman sou Preskripsyon, Biwo Medicaid nan Eta-a oswa lokal, oswa Plan Sante
Kalifye nan Mache Asirans-la (Marketplace). Gen twa fason pou pote yon plent nan
Depatman Sante ak Sevis Sosyal Etazini, Biwo pou Dwa Sivil:

1. Sou enténet: hhs.gov/civil-rights/filing-a-complaint/index.html.
2. Pa telefon: Rele 1-800-368-10109. tilizate TTY ka rele 1-800-537-7697.
3. Alekri: Voye enfomasyon sou plent ou-a: Biwo pou Dwa Sivil

Oftice for Civil Rights

U.S. Department of Health and Human Services
200 Independence Avenue, SW

Room 509F, HHH Building

Washington, D.C. 20201

Se Depatman Sante ak Sévis Sosyal ki peye pou li


https://www.hhs.gov/civil-rights/filing-a-complaint/index.html

U.S. DEPARTMENT OF
HEALTH AND HUMAN SERVICES

Centers for Medicare & Medicaid Services
7500 Security Boulevard
Baltimore, Maryland 21244-1850

Afe Ofisyel
Amann pou Itilizasyon Prive, $300

CMS Product No. 11022-HC (Haitian-Creole)
June 2023

Medicare Coverage of Diabetes Supplies, Services,
& Prevention Programs

= Medicare.gov
= 1-800-MEDICARE (1-800-633-4227)
» TTY: 1-877-486-2048

CENTERS FOR MEDICARE & MEDICAID SERVICES



https://www.medicare.gov/

